MA. Sokol GJERMENI
(Tirangé)

ISA BOLETINI DHE KRYENGRITJA E VITIT 1911

Meényra sesi Perandoria Osmane e trajtoi Kryengritjen e
shqiptaréve gjaté vitit 1910 né Vilajetin e Kosovés, krijoi njé gjendje
tepér t& véshtiré dhe té papérballueshme jo vetém nga ana fizike, por
edhe nga ana psikologjike. Ngado shihej tym e flaké. Kudo kishte
djegie, plagkitje, vrasje, varje, rrahje dhe mizori q€ populli né ato
vise (Vilajetin e Kosovés) nuk 1 pati provuar kurré ndonjéheré mé
paré né até shkallg!. Té njéjtin perceptim déshmon né faqget e ditarit
té tij personal dhe konsulli serb Jovan Jovanovi¢ né Shkup®. Kjo
ishte pamja qé€ shfagej né€ Vilajetin e Kosovés gjaté dhe né pérfundim

1 Skénder Luarasi, Isa Boletini (jetéshkrim i shkurtér), Tirané: “Naim Frashéri”,
1971, f. 117.

2 Ushtria rrafshoi 2 fshatra Zborc dhe Kraishté?. Né Kaganik ushtria i dogji
shtépité. Nga ana e Moravés ushtria dogji fshatrat Sadovinén dhe Vérban. U
shkatérruan dhe u dogjén katér fshatra Binga, Stagova, Pozharani dhe Kabashi,
Runjeva. Fshatrat Gushicé, Ramjan, dhe Ninkovc jané béré€ pluhur. Jezerca éshté
bombarduar dhe rrénuar. Belinca dhe Budakova jané né flaké. ZekeriaCana,
Lévizja Kombétare Shqiptare né Kosové 1908 - 1912, Tirané: “MihalDuri”, 1982,
f. 270 - 289.

t& Kryengritjes sé€ vitit 1910. Pavarésisht gjendjes sé€ krijuar nga
kushtet e véshtirésive t€ pérditshme, nga mungesa e burimeve t&
domosdoshme, nga pamjaftueshméria e municioneve dhe arméve,
nga mungesa ¢ kapaciteteve luftarake dhe ajo e sigurisé€ sé jetés, Isa
u mundua t€ strehohej né vende t€ ndryshme dhe t€ mos e linte veten
né duart e rastésisé. Por, kjo situaté nuk mund té ishte mé aleate me
té. Sipas njé€ raporti té drejtorit t&€ policis€ s€ Trieshtit, arriti njé
moment g€ me gjithé rezistencén e vazhdueshme s’mund t’i b&he;j
mé dot ballé trupave osmane né Kosové®. Pér afro njé muaj, ai
géndroi né bjeshké i bllokuar nga forcat osmane né aférsi t€ kufirit
me Malin e Zi. N¢ stanet e Isniqit u mblodh paria e kryengritésve.
Pasi biseduan ata kuptuan se ve¢ mungesés sé€ bukés, nuk ekzistonin
mé mundésité, prandaj dhe e prené shpresén pér géndres€. U vendos
qé té kérkohej strehim né Mal t& Zi*.

N¢ kéto kushte Isa Boletini u pérpoq t€ hynte né€ lidhje me
geverin€é malazeze, sé cilés 1 kérkoi strehim n€ emér t€ t& gjithé
kreréve t& kryengritjes sé Kosovés®.Qeveria malazeze e pranoi
kérkesén e tij dhe té kreréve té tjeré kryengrités. M€ 13 gershor 1910,
Isa s€ bashku me djemté e tij dhe 13 shoké kaloi né Veliké, e prej
andej autoritetet kufitare malazeze e c¢uan até né Andrijevicé ku
géndroi pér afro 10 dit€. Meqgenése Andrijevica ishte né aférsi té
kufirit me tokat shqiptare, ministri i Brendshém malazez urdhéroi qé

3 Haus und HofStaatsArchiv, Wien, PolitischesArchiv, Albanien (mé tej:
HHSt.A.PA.A), né Arkivin e Institutit t&€ Historis€ (mé tej: AIH), Tirané, Vj. 21-9-
941, Raport i drejtorit t& Policis€é né Triesht€ pér Presidiumin e mék&mbésisé,
Trieshté, 20 shkurt 1911.

4 8. Luarasi, Isa ..,f. 119 - 120.

5 Fatmira Musaj, Isa Boletini (1864 - 1916), Tirané: “Shtypshkronja e re”, 1987, f.
92.

Isa Boletini t& dérgohej né brendési t& vendit, né Nikshiq®. Kjo
ngjarje té€rhoqi dhe vémendjen e shtypit malazez. Gazeta “Glas
Crnogroca” e datés 12/25 gershor 1910, theksonte se Isa Boletini i
pérndjekur dit€ e nat€ nga ushtria e policia osmane kaloi né sektorin
kufitar t& Velikés’. Qeveria malazeze i dha azil me qejf t& madh
Boletinit, sepse me két€ veprim shpresonte g€ t’i bénte pér vete
shqiptarét, duke shfrytézuar situatén e krijuar dhe nevojat mé té
domosdoshme té tyre. Pas Isait erdhén turma té tjera emigrantésh®.
Largimi 1 tij nga Kosova nuk kishte gen€ i lehté. Ai ikte i déshpéruar
psikologjikisht dhe emocionalisht. Ai linte prapa kullén té rrézuar pér
té dytén heré brenda 2 vjetéve, dhe graté e fémijét e familjes t&
shpérndaré népér fisin e tij né Pejé, e Shalé’.

Kalimi pér né Mal t€ Zi né masé i1 shqiptaréve ndodhi pér
shumé arsye, duke filluar qé nga trajtimi i dhunshém ndaj tyre,
reprezaljet e gjithfarshme, pamundésia pér t€ jetuar n€ kushtet kur
nuk kishin asgjé me se té€ jetonin, dhe ku shpétimi 1 jetés s€ grave,
fémijéve dhe i t€ moshuarve ishte largimi. Vendosja shpérndarja dhe
géndrimi 1 emigrantéve shqiptar né Mal t€ Zi, por sidomos ai i
kreréve té tyre ishte gjithmoné nén vézhgimin dhe kujdesin e
autoriteteve malazeze. Madje Qeveria malazeze bén ¢mos g€ t&
fitonte dhe té ruante simpatiné e kétyre personave, dhe i jepte secilit
nga 2-3 korona, ndérsa bajraktaréve nga 5 korona né dité!°.

6 ZekeriaCana, Politika e Serbisé kundrejt ¢éshtjes shqiptare 1908-1913, Prishtiné:
“KGT”, 2000, f. 81; F. Musaj, Isa...,f. 92.

7 Gijergj Nikprelaj, Kryengritia e Malésisé sé vitit 1911, New York: “Gjonlekaj
Publishing Co.”, 2004, f. 67.

8 HHSt.A.PA.A, Vj. 21-9-941, Raport i drejtorit t& Policisé né Trieshté pér
Presidiumin e mékémbésisé, Trieshté, 20 shkurt 1911.

9 S. Luarasi, Isa.., f. 120.

10 HHSt.A.PA.A, Vj. 21-9-941, Raport i drejtorit t& Policisé né Trieshté pér
Presidiumin e mékémbésisé, Trieshté, 20 shkurt 1911.

Udhéheqés t€ ndryshém t&€ Lévizjes Kombétare po
projektonin idené e organizimit t€ njé kryengritjeje t€ re gjaté
pranverés s€ vitit 1911. Né kushtet né€ té cilat ndodheshin shqiptarét e
zonave veriperéndimore dhe verilindore kérkohej mé shumé sesa njé
déshiré dhe wvullnet individésh pér njé nisém té till€. Duheshin
siguruar aleaté dhe mbéshtetje. Isa iu bashkua késaj ideje. Ai tok me
Sokol Bacin dhe Mirash Lucén, ishin duke u pérpjekur prej kohésh
g€ ta kandisin Malin e Zi, t€ bashkohej né ndérmarrjen e njé aksioni
energjik (kupto: kryengritje e re) né Shqipéri. Mbret Nikolla nuk
ishte kundér njé aksioni t€ tillé, por ai do té ruajé idené se kjo
ndérmarrje nuk vjen nga Mali i Zi'!. Pér shkak t& njé ¢armatimi
shumé té forté nga forcat osmane, njé nga elementet mé bazike né
rast t€ njé organizimi tjetér kryengrit€s pér shqiptarét armét dhe
municionet ishin mé t€ domosdoshmet pér njé realizimin e njé
iniciative t€ tillé. Edhe pse n€ mérgim Isa kishte arritur t€ krijonte
kontakte dhe rrugé pér t€ mundésuar pajisjen e bashkatdhetaréve t&
veté me armé.

Aktiviteti dhe prurjet e herépashershme g€ u siguronin até
cka u duhej shqiptaréve né Mal t€ Zi na béné t€ mendojmé se
ndérmjet kétij shteti dhe Isai mund t€ keté pasur njé marréveshje pér
t€é mos e penguar furnizimin me armé t€ shqiptaréve. Shpjeguar kjo
nga géndrimi 1 gjat€ i Isait né Cetiné pérgjat€ vitit 1910, nga
propaganda e gjall€, t€ cilén mbret Nikolla po e zhvillonte tash prej
shumé vitesh né malet ¢ Mbishkodrés, si dhe nga dobia, qé¢ mund té
kishte ky i fundit nga njé kryengritje shqiptare e pérgjithshme
eventuale!?, Mesa duket transportimi dhe 1évizja e arméve i kishte

1 po aty.

12 HHSt.A.PA.A, Vj. 21-14-1441, Informacion i konsullit austro-hungarez,
Bornemisza né€ Manastir, pér ambasadorin Pallavicini n€ Kostandinopojé,
Manastir, 19 janar 1911.

béré pérshtypje dhe konsullit austro - hungarez né Manastir,
Bornemisza-s. N€ nj€ informacion qé€ ai i dérgon ambasadorit té tij,
Pallavicinit, né Kostandinopoj€, ai njofton se: “tani po e mésoj
ményrén me t€ cilén shumé prej kétyre arméve 1 sigurohen
Shqipérisé. Isa Boletini po fut njé sasi t¢ madhe pushkésh me
pérséritje dhe shumé municion né Malin e Zi, prej ku ato pastaj
kalojné né Shqipéri népér kufirin e thaté. Té gjitha kéto pa pélqimin e
autoriteteve malazeze jané t& pamundshme”!?.

Pér t& arritur géllimet e veta Mali i Zi u mundua g€ té
shfrytézonte personalitetin dhe autoritetin e kreréve té shqiptaréve, t&
cilét po géndronin si emigranté né€ kété vend. Jo vetém pér t’i pasur si
aleaté, por qé€ népérmjet tyre t€ ndikonin te ndjekésit dhe te masa e
emigrantéve t€ tjeré. Vémendja e Cetinés ndaj Isait ishte vérteté e
prekshme dhe e vecanté. Autoritetet e kétij vendi u pérpoqgén qé t’i
plotésonin atij ¢do nevojé. Madje dy ministri t€ kétij shteti ajo e
Brendshme edhe ajo e Punéve t€ Jashtme iu dhané porosi
prefekturave qé jo vetém té tregonin kujdes pér I. Boletinin dhe
emigrantét, por edhe t€ siguronin jetét e tyre. Kjo politiké nuk ishte e
rastésishme. Ajo ishte rrjedhojé e peshés dhe e fuqis€ qé figura e Isa
Boletinit kishte n€ mesin e shqiptaréve.

Sipas konsullit serb né Prishtin€, ndikimi 1 tij né radhét e
emigrantéve ishte aq 1 madh saq€ ata dégjonin dhe 1 bindeshin ¢do
késhille té tij'*. Pérpos angazhimit dhe punés qé bénte me emigrantét
né€ Malin e Zi, Isa pérpigej t€ ndigte me vémendje dhe pérgatitjet qé€
po béheshin brenda vendit pér kryengritjen e re. Ai mbante lidhje t&
vazhdueshme me krerét shqiptaré qé vepronin né Kosové, me té cilét
késhillohej pér zgjerimin e propagandés kundér regjimit xhonturk!'>.

13 Po aty.
14 F. Musaj, Isa.., f. 99 - 100.
15 po aty, f. 95.

Pavarésisht se Perandoria Osmane ishte shkaktarja kryesore e
gjendjes, s€ krijuar, ajo ishte mjaft e interesuar dhe e kujdesshme
rreth ményrés, mjeteve metodave dhe politikés sesi duheshin trajtuar
shqiptarét dhe krerét e tyre azilant€. Népérmjet rrjetit t€ saj té
informimit dhe agjentéve té terrenit, ajo kishte rén€ né€ gjurmét e
veprimtaris€ s€ komiteteve té fshehta brenda dhe jashté vendit.

E shqgetésuar nga ideja e nj€ pérplasje t€ re me shqiptarét dhe
e krijimit t€ ndonj€ fronti antiosman, Porta e Larté filloi politikén e
miklimit, e cila kishte rezultuar e suksesshme edhe mé paré me
shqiptarét. Me géllimin qé t’i pagésonte shqiptarét me veten, dhe t&é
pengonte shpérthimin rishtazi t€ njé kryengritjeje né shkurt 1911, ajo
shpalli amnistiné dhe e njoftoi Qeveriné e Malit t&€ Zi se t€ gjithé
shqiptarét q€ ishin arratisur mund t€ ktheheshin lirisht n€ vendin e
tyre mbasi ishin falur nga sulltani. Ndérsa, Isa Boletini, Sulejman
Batusha, Bajram Daklani, etj., edhe pse ishin dénuar me vdekje, né
rast se dorézoheshin do t’ju falej jeta, vegse do té internoheshin né
Aziné e Vogel. Isai dhe krerét e tjeré nuk e pranuan amnistin€ e
ofruar nga Qeveria turke dhe nuk lejuan kthimin e malésoréve né
Shqipéri. Madje pranimin e “faljes” nga ana e sulltanit t€ cilitdo
malésor, ai e cilésonte si tradhti dhe sabotim t& kryengritjes!®.

Né histori shpeshheré kombinimi 1 koniunkturave, 1
shkakésive dhe 1 t€ papriturave ndryshojné né ményré dhe shkall€ té
ndryshme kahjen e 1€vizjeve dhe reagimet e udhéheqésve té tyre.
Nga shqyrtimi 1 dokumentacionit arkivor dhe i burimeve té tjera
historiografike t€ kohés €shté pohuar se njé ndér shkaget kryesore qé
cuan n¢ shpérthimin e parakohshém té kryengritjes s¢ Malésis€ sé
Mbishkodrés né€ 1911 ishte orvatja, ndérhyrja, presioni dhe qéndrimi
trysnues 1 Malit t€ Zi, duke mos i 1€né€ asnjé rrugézgjidhje tjetér

16 F. Musaj, Isa.., f. 98.

kreréve t€ shqiptaréve. Cfaré qéndrimi mbajtén udhéheqésit e
Vilajetit t€ Kosovés? Dhe si shpjegohet fakti i mungesés sé Isa
Boletinit krah kreréve té tjeré, ndérkohé g€ ai kishte gené pjesé
aktive e masave pér organizimin e kryengritjes s€ re mé 1911? Mbret
Nikolla i propozoi Isait, qé ai n€ kryengritjen e aférme g€ do té
organizohej t€ mobilizonte dhe t€ merrte pjesé duke priré emigrantét
e Plavés, Gucisé dhe Gashit.

Ai 1 arsyetonte Isané se kéto qytete mund t€ merreshin
lehtésisht pasi trupat osmane ishin t& pakta. Isa i ndérgjegjshém pér
gjendjen faktike t€ Kosovés, pér mundésité reale qé kishte dhe pér
situatén né té cilén ndodhej popullsia dhe vendi e refuzoi idené e
mbretit malazez pavarésisht ndihmés me armé dhe ushtri qé ky i1
fundit i ofroi Isait'”. Shenjat déshmonin se shqiptarét e Vilajetit t&
Kosovés, jo vetém qé nuk ishin pérfshiré né€ kryengritje, por madje
nuk dukej se mund t€ ndérmerrnin ndonjé hap konkret né kété
drejtim. Insistimit t€ mbretit malazez pér t€ marré pjesé né
kryengritje Isa iu pérgjigj: “sikurse e dini vitin e kaluar Kosova u
carmatos, €shté e lodhur dhe hépérhé nuk éshté n€ gjendje té luftoj&”.
Pérkundér kétij shpjegimi, Nikolla i pérgjigjet: “Kjo c¢éshtje
rregullohet lehté. Ju vetém i shtini nj€ heré€ né dor€, pastaj uné dérgoj
ushtrin€ time, ju vjen ajo pas né Prizren dhe i mban ato vende”. Isa ia
kthen: “Gospodar, vendet tona t’i mbaj ushtria juaj”? Nikolla i
pérgjigjet: “Po uné i1 dua shqiptarét, i kam miq”. Isa ngrihet né kémbé
ballé pér ballé krajlit dhe i thoté: “Gospodar mé falni pér mérzin€ qé
ju kam béré. Ju faleminderit q€ na keni mbajtur né vatrén tuaj me
zemér pér kéta 6-7 muaj. Nesér herét uné e t€ mité po kthehemi né
vatrat tona. Lamtumiré”'®,

17 Po aty, . 99-100.
18 §. Luarasi, Isa.., f. 122.

Lévizja Kombétare Shqiptare akoma nuk ishte kristalizuar si
e njékohshme dhe njétrajtshme né qéllimet dhe objektivat e saj.
Aksioni dhe nismat e udhéheqésve shqiptaré vuanin ende nga
mungesa ¢ koordinimit dhe nga mospérputhjet e géllimeve
individuale. Shqiptaréve u mungonte njé gendér drejtuese, e cila do
té sendértonte nj€ politiké dhe géndrim té€ njéjtésuar si ndaj Malit t&
71, si ndaj Portés s€ Larté ashtu dhe ndaj vet synimeve dhe njerézve
g€ drejtonin. I zhgénjyer nga vendimi i Isait dhe nga pamundésia qé
ta bénte pér vete, mbreti malazez kérkoi largimin sa mé t&é shpejté té
tij s& bashku me emigrantét e Vilajetit t& Kosovés!®. Prania e tij né
Malin e Zi nuk pérligjej mé dhe s’ishte dobiprurése pér interesat e
kétij shteti. Cfaré kuptimi kishte t’i ofrohej sé€rish Isait, strehim,
ushqim, ndihma, armé dhe t€ holla? P&r mé tepér ai mund té kthehe;j
né€ njé penges€ apo dhe né€ njé kundérshtar q€ do i1 kundérvihej
ambicieve t€ Nikoll€s. Pér riatdhesimin sa mé t€ shpejt€ mbreti
ndérhyri prané konsullit osman né Ceting?’.

Pérballé njé situate, ku imponimi po kalonte ¢do kufi
fqinjésie, bashképunimi, mirékuptimi dhe reciprociteti, kundrejt
munges€s s€ pérkrahjes e pamundésisé ekonomike, pérballé
pérzénies nga Mali 1 Zi, por edhe pér shkak té pakénaqésisé dhe
mosmarréveshjeve me krerét e Malésis€ s€ Mbishkodrés, Isa Boletini
né fund t€ muajit marsit 1911 vendos té largohet né Kosové dhe hyn
né krahinén e Gucisé’!. Megjithése u largua pér né Kosové, ai u
térhigte vémendjen shqiptaréve té Toskéris€, té cilét nuk po
tregoheshin aktivé dhe pjes€émarrés né aksionet antiosmane. N& njé
letér q€ iu dérgon kétyre t€ fundit ai iu kérkon qé t€ marrin masa pér
té organizuar popullin dhe té béhen gati pér mundésiné g€ po iu

19°F. Musaj, Isa.., f. 101.
20 po aty.
21 pg aty, f. 104.

krijohet shqiptaréve nga situata e tanishme. Ky &éshté teksti i letrés sé
Isa Boletinit:

“Miq té dashur!

Kétu ne kemi marré té gjitha masat e nevojshme dhe nuk kemi
friké qofté sikur geveria té dérgojé krejt ushtriné e saj. Ne jemi té
pérgatitur miré dhe shpejt do té kemi njé ndihmé mé té miré. ¢ ’po
béni Ju? Ju duhet té nisni sa mé paré njerézit dhe té pérgatitet
populli né Toskéri, mbasi deri tani ne akoma nuk kemi paré shumé
nga kéto. Ju nuk duhet té flini, ne nuk duhet ta humbasim ¢astin e
favorshém, qé ne kemi sot”.

Mospjesémarrja e drejtpérdrejt dhe mungesa e kontributit té
Isait dhe e udhéheqésve t€ tjeré t€ Kosovés né€ Kryengritjen e
Malésisé mé 1911, ve¢ shkaqgeve t€ lartpérmendura mendojmé se
shpjegohet dhe me disa arsye t€ tjera. Pas kthimit nga Mali i Zi, Isa
Boletini n€ njé deklarat€ qé i drejton kajmekamit t€ Kumanovés
zbulon zhgénjimin dhe ashpérimin g€ ai ka pérjetuar s€¢ brendshmi.
Pérmbajtja e deklaratés qé ai béri né zyrén e zyrtarit osman &shté kjo:

“Uné betohem né besén time se nuk kam marré pjesé as né
agresionin e malésoréve katoliké kundér ushtaréve as né
propagandén e té arratisurve. Uné veértetoj se revolta e katolikéve
ndodhi vetém nga intrigat e agjentéve malazez. Me syté e mi kam
paré, se si oficeré malazezé u vuné né krye té kryengritésve dhe si
kéta pastaj, duke marré pérforcime malazeze, hyné né vend e mésyné
fortifikatat. Kur uné pashé gjithé kéto, u ktheva, i penduar, i
frymézuar nga déshira, té vija né dispozicion té sulltanit e té kalifit,
veten time, shokét e mijéra shqiptaré, té cilét qé té gjithé jané gati té

22 HHSt.APA.A. AIH, Vj. 21-14-1444, Informacion i zévendés konsullit
Zitkowski, né Manastir, pér Ladislaus Freiherr Miiller von Szentgyorgy, Rudnay,
shef i seksionit t€ paré n€ Ministrin€ e Jashtme Perandorake Manastir, 28 prill
1911.

ngarendin mbas njé shenje time, pér mbrojtien e atdheut kundeér té
pabeséve”?3,

Njé arsye tjetér ka té b&jé me zbatimin e politikés s€ kulagit
nga ana e Perandorisé Osmane, e cila shpeshheré i joshte shqiptarét
me ané té dhuratave, parave, posteve dhe mundésive té tjera duke
arritur t€ realizonte pérgarjen né mesin e tyre dhe déshtimin e
kauzave t€ tyre. Q€llimi i1 saj ishte t€ dobé&sonte forcén ose t&
neutralizonte veprimet e shqiptaréve t€ Vilajetit t€ Kosovés
népérmjet propagandés, duke e paraqitur veten e saj para tyre si njé
aleate dhe mbrojtése, kurse Malin e Zi e portretizonte si njé armik té
pérbashkét. Gjithashtu ajo u mundua qé té pérfshinte pérfagésues té
udhéheqjes s€¢ Kosovés né radhét e hierarkisé ushtarake osmane. Pér
kété g€llim Zejnel Beu dhe Jashar Pasha u eméruan komandanté t&
njésisé sé mustafizéve qé do t&é formoheshin né rast nevoje?.

Gjithashtu, mendojmé€ se njé arsye tjetér gjendet né vet
psikologjiné dhe t€ menduarit qé ka t€ bé&jé me até se ¢faré dhe si
mendonte vet paria e shqiptaréve t€ Kosovés. Né ¢‘ményré e
projektonte ajo veten gjaté késaj kohe né raport me lévizjen, kérkesat
kombétare q€ kishin filluar t€ artikuloheshin publikisht dhe
politikisht. Kjo gjé na shpjegohet nga njé bisedé e zhvilluar ndérmjet
Xhafer Tajarit, prefekt e komandant i garnizonit n€ Pejé dhe Tafilit,
nipit t& Isa Boletinit, pér shkak té€ mungesé s€ kétij t€ fundit n€ takim.
Ndér t€ tjera Xh. Tajari 1 tha Tafilit se: “Edhe uné shqiptar jam, s’e
mohoj, por s’kemi arritur né até shkallé sa t& jemi mé vete. Eshté

23 HHSt.A.PA.A. AIH, Vj. 21-14-1484, Relacion i zévendés konsullit austro-
hungarez Gregovig, né Selanik, pér, La dislaus Freiherr Miiller von Szentgyorgy,
Selanik, 8 prill 1911.

24 HHSt.APA.A. AIH,Vj. 21-19-1992, Njoftim i gjerentit austro-hungarez
Rudnay, n€ Prizren, pér, Ladislaus Freiherr Miiller von Szentgyorgy, Prizren, 3 maj
1911.

tepér herét, populli yné &shté shumé mbrapa™®. Nuk duhet t&
harrojmé se shqiptarét e Kosovés sapo kishin dal€ nga njé kryengritje
e lodhur dhe e sfilitur. Koha ishte e pamjaftueshme dhe populli nuk
ishte 1 pérgatitur pér njé kryengritje t€ re, ai nuk e kishte marré ende
veten dhe nuk kishte armé dhe municion. Pér mé tepér mbizotéronte
njé skamje e madhe, té cilén Isa e kishte vérejtur’. Protagonizmi dhe
personaliteti 1 Isa Boletinin para dhe gjaté kryengritjes kundér
osmane t€ vitit 1911, u pérballén dhe u sfiduan nga njé séré faktorésh
té brendshém dhe té jashtém. Pér sa i takon atyre t€ brendshém mund
té¢ pérmendim, gjendjen e paorganizuar t€ grupimeve t€ ndryshme
politike-shogérore né vend, kushtet e véshtira sociale, ekonomike
dhe njerézore, t€ cilat ishin krijuar pér shkak té politikés osmane pas
masave vijuese dhe t€ reja si edhe kushtet e rénduara nga pérplasjet e
armatosura me trupat osmane gjaté viteve 1909-1910.

Ndér faktorét e jasht€ém mund t€ pé&rmendim ndérhyrjet dhe
aksionet e ndryshme ushtarake dhe diplomatike t€ ndérmarra nga
Mali i Zi dhe ambiciet e géllimet e fuqive t€ tjera ballkanike si ndaj
shqiptaréve ashtu dhe ndaj shtetit osman. Ndryshimi i qasjes nga ana
e Portés sé Larté ndaj kreréve shqiptaré, ishte né pérshtatje me
kontekstin dhe fuqiné€ q¢€ ata paraqisnin né€ rrafsh lokal apo mé gjeré,
parésiné e interesave dhe vet pozittn e brendshme dhe
ndérkombétare té Perandoris€ Osmane. Pleksja e kétyre faktoréve e
bén dhe mé t€ komplikuar géndrimin dhe rrugétimin e Isa Boletinit
dhe t€ kreréve shqiptaré t& Vilajetit t€ Kosovés si né drejtim, si né
pjesémarrje, si n€ organizim, ashtu dhe né géndrim kundrejt situatave
té ndryshme g€ u krijuan nga dinamika e Kryengritjes s¢ vitit 1911.
Pozita e tij ndryshoi duke kaluar nga njé pjes€marrje direkte dhe
aktive né njé€ gjendje t& térhequr dhe pasive, nga njé€ prijés luftimi né

25§, Luarasi, Isa.., 1971, f. 126.
26 7. Cana, Lévizia Kombétare.., f. 295.

terren né njé organizator getash. N¢é jetén e popujve trashé€gimia e
heronjve ndér t€ tjera &shté kujtimi i njé emri t€ madh dhe
trashégimia e njé shembulli madhéshtor. Isa Boletini na i ka dhuruar
té dyja kéto cilési, jo thjeshté si relikte t& kujtesés soné historike, por
si vlera ku mund t€ gjejmé frymézim dhe komunikim q¢ t€ pérballim
veten me zgjedhjet qé duhet t€ b&jmé si individ dhe si komb, pér t&
sotmen dhe pér t€ ardhmen.

MA. Sokol GTERMENI

SUMMARY
ISA BOLETINI AND THE UPRISING OF 1911

The National Albanian Movement during 1911 had a
different approach in regards to the armed retaliation against the
occupying forces. The representators of this movement who
overviewed the development of the uprising in 1911, served as a
means to have a different approach in regards to the Ottoman
Empire, particularly having in mind the political, social and national
future. The circumstances present at the time made it able for this
uprising to take place. The anti-Ottoman uprising of 1911 included
one of the most important personalities of the Vilayet of Kosova and
the Albanian movement. His protagonism in the uprising was
challenged by many inner and outter factors, before and after the
uprising of the Highlands of Shkodra in 1911.

As far as the inner factors are concerned, we should take into
account the lack of organization between various political and social
groups in the country at the time, the social and economical
hardships, which were created as a result of the Ottoman policies
throughout the years 1909-1910. The foreign Montenegrin military
and diplomatic interventions can be considered as outer factors that
made the progression of the uprising difficult. The convergence of
these factors made the travels of Isa Boletini and other Albanian



142 MA. Sokol Gjerméni

leaders, both in leadership and organization of the uprising, much
more difficult throughout 1911.





